
Acordo de Consello de Goberno, de 19 de xufio de 2026, polo que se aproba a
modificacion da normativa que regula o réxime de dedicacion ao estudo e o
procedemento de dispensa académica para o estudantado de grao e mestrado
universitario

O 28 de maio de 2025 este Consello de Goberno aprobou a normativa que regula o
réxime de dedicacidon ao estudo e o procedemento de dispensa académica para o
estudantado de grao e mestrado universitario, na que se introduciu, por vez primeira,
unha modalidade extraordinaria de matricula, denominada “matricula adaptada”,
dirixida a permitir realizar estudos universitarios a persoas en situacions de especial
gravidade as que lle resulta insuficiente o réxime ordinario de matricula a tempo
parcial.

A experiencia obtida ao longo deste curso académico aconsella introducir algunhas
melloras na normativa, que tefien a seguinte finalidade: en primeiro lugar, resaltar o
caracter extraordinario do réxime de matricula adaptada, fronte aos réximes ordinarios
de dedicacién a tempo completo e a tempo parcial; en segundo lugar, concretar as
causas polas que o estudantado pode solicitar o réxime de matricula adaptada; en
terceiro lugar, facer fincapé na necesidade de xustificar na solicitude a situacion
individualizada de especial gravidade que lle impida realizar os seus estudos nun
réxime ordinario de dedicacion a tempo parcial; en cuarto lugar, realizar as
concordancias necesarias derivadas das modificacidns anteriores; por ultimo,
aproveitase a modificacidn para a mellora técnica dalguns artigos.

As modificaciéns afectan aos seguintes artigos:

e artigos 2, 3, 5, 6: eliminase a referencia ao réxime de matricula adaptada, que
pasa ao seu capitulo especifico (capitulo Il1)

e artigo 5: mellora técnica nas letras c), i) e p)

e artigo 10 (anterior artigo 8): mellora técnica no apartado 2; incorporacién do
apartado 3, provinte do artigo seguinte

e artigo 11 (anterior artigo 9): mellora técnica do pardgrafo 2

e artigo 12 (anterior artigo 10): mellora técnica do paragrafo 3

e artigo 15.1 (anterior artigo 13.1): axuste dos prazos de solicitude

e Creacidn dos artigos 7, 8 e 9: capitulo especifico referido a matricula adaptada

e Realizacién de concordancias entre artigos e re-enumeracion de artigos ao
longo de toda a norma

Polo exposto, o Consello de Goberno na sua sesion de 19 de xufio de 2026 acordou:

Primeiro. Aprobar as seguintes modificacions da normativa que regula o réxime de
dedicacion ao estudo e o procedemento de dispensa académica para o estudantado
de grao e mestrado universitario, do 28 de maio de 2025:

12, Creacion dun novo capitulo, “Capitulo lll. Réxime extraordinario de dedicacién ao
estudo”, que contén tres artigos (7, 8 e 9), coa conseguinte re-enumeracién do
articulado e dos capitulos, e cambio no titulo do Capitulo Il, que pasa a ser “Réximes
ordinarios de dedicacion ao estudo”

29, Modificacidn do artigo 2, que queda redactado asi:

Artigo 2. Modalidades de dedicacion

1. O estudantado da Universidade da Corufia matriculado en estudos oficiais de
grao e/ou mestrado terd dereito a elixir a condicion de estudante con
dedicacion a tempo completo ou a tempo parcial, con independencia do curso
en que se atope, nos termos e condicions que estableza esta norma.

2. Todas as titulacions deberdn permitir que o estudantado se matricule no
réxime de dedicacion a tempo parcial coas condicions recollidas nos pardgrafos
sequintes.

3. No caso de inicio de estudos, a porcentaxe de persoas matriculadas a tempo
parcial non poderd superar o 15 % para estudos de grao e o 30 % para estudos
de mestrado, respecto ao limite de prazas ofertado cada curso académico,
redondeado por exceso.

Excepcionalmente, a vicerreitoria con competencias en materia de organizacion
académica poderd autorizar unha porcentaxe superior para unha titulacion
concreta, a solicitude do centro ao que estea adscrita. Para tales efectos, a
persoa titular do decanato ou direccion do centro, tras o acordo da xunta de
centro, remitird unha solicitude non mdis ald do ultimo dia habil do mes de
abril, en que conste a xustificacion da necesidade da dita modificacion. A
autorizacion, de concederse, serd para un unico curso académico.

As solicitudes que se deneguen por superar as devanditas porcentaxes poderdn
ser estimadas con posterioridade de non se cubriren todas as prazas que se
oferten e sempre que o/a estudante contintie matriculado/a a tempo completo
na mesma titulacion.

4. O réxime de dedicacion que se elixa cando se formalice a matricula
manterase durante todo o curso académico, agds nos supostos de cambio de
réxime previstos nesta norma ou na normativa que regule a matricula nos
estudos oficiais de grao e mestrado de cada curso académico. En calquera caso,
logo da aceptacion do cambio de réxime de dedicacion, este manterase durante
o0 curso académico sen que se poida volver d dedicacion inicial.

32, Modificacién do artigo 4, que queda redactado asi:

Artigo 4. Réxime de dedicacion a tempo parcial

1. Considerarase estudantado con dedicacion a tempo parcial aquel que se
matricule nun curso académico dun minimo de 24 e dun mdximo de 48 créditos
ECTS, tanto para estudantes de inicio de estudos como para estudantes de
continuacion de estudos.

O estudantado ao que lle reste menos de 24 créditos ECTS para finalizar os seus
estudos deberd matricularse de todos eles e poderd solicitar a consideracion de
estudante con dedicacion a tempo parcial.

2. A condicién de estudante con dedicacion a tempo parcial deberd ser
solicitada pola persoa interesada e declarada pola persoa titular do decanato
ou direccion do centro, polas causas previstas no artigo 5 e segundo o
procedemento establecido no capitulo IV.

42, Modificacion do artigo 6, que queda redactado asi:

Artigo 5. Causas polas que pode solicitarse o réxime de dedicacion a tempo
parcial

1. Poderase solicitar ser estudante con dedicacion a tempo parcial nos seguintes
€asos:

a) Realizar unha actividade laboral ou profesional, por conta propia ou allea,
durante o curso académico cunha duracion minima de 90 dias naturais
(seguidos ou non). Esta circunstancia acreditarase mediante o contrato de
traballo ou nomeamento administrativo, a documentacion xustificativa da
condicion de empresario/a ou de traballador/a auténomo/a e o xustificante de
alta na Seguridade Social ou réxime equiparable.

b) Ter recofecido un grao de discapacidade fisica, psiquica ou sensorial igual ou
superior ao 33 %. Esta condicion acreditarase mediante a resolucion expresa de
recofiecemento do grao emitida polo organismo competente.

c) Ter recofiecida a condicion de estudante con discapacidade ou necesidades
especificas de apoio educativo (NEAE), sequndo o que indica a Normativa de
atencion d diversidade da Universidade da Corufa. Esta condicion acreditarase
pola Unidade de Atencion d Diversidade (ADI) ou pola vicerreitoria competente
en materia de atencion a diversidade.

d) Padecer unha enfermidade ou sequir un tratamento médico que dificulte de
forma relevante continuar os estudos a tempo completo. Esta circunstancia
acreditarase mediante un informe médico oficial, emitido por un servizo publico
de saude ou servizo médico equivalente no caso de mutualidades que presten
unha asistencia sanitaria equivalente.

Esta circunstancia tamén se aplicard cando a doenza ou tratamento afecte a
familiares ata o sequndo grao de consanguinidade ou afinidade da/o estudante.

Neste suposto terd que acreditarse, ademais do indicado no pardgrafo anterior,
a necesidade de atencion ou coidado por parte desta/e.

e) Estar en situacion de baixa médica ou ter un permiso por embarazo,
nacemento, maternidade, paternidade, preadopcion, adopcion ou acollemento
dun/dunha menor. Esta situacion acreditarase mediante un certificado médico
ou a documentacion oficial que corresponda.

f) Estar a cargo do coidado dunha filla(s) ou fillo(s) menor(es) de 12 anos. Esta
circunstancia acreditarase mediante o certificado de nacemento da/o menor
emitido polo Rexistro Civil, en que se acredite a paternidade ou maternidade
da/o estudante, sequndo corresponda.

g) Ser a persoa coidadora principal dun familiar dependente ata o sequndo grao
de consanguinidade ou dafinidade. Esta situacion acreditarase mediante a
credencial de persoa coidadora.

h) Ser vitima de actos de terrorismo. Esta condicion acreditarase sequndo o que
recolle a Normativa de xestion académica do curso que corresponda.

i) Ser vitima dunha situacion de violencia de xénero ou de calquera das
violencias que se recollen no Protocolo para a prevencion, deteccion e actuacion
da UDC ante situacions de violencia de xénero, violencias sexuais, violencias
LGTBIfébicas, discriminacion ou acoso sexista ou por razon de sexo, orientacion
afectivo-sexual, identidade ou expresion de xénero e caracteristicas sexuais,
aprobado polo Consello de Goberno o 20 de decembro de 2023. Esta condicion
acreditarase pola vicerreitoria competente en materia de igualdade.

j) Ser maior de 45 anos.

k) Exercer cargos de representacion cidadd en institucions ou administracions
publicas. Esta situacion acreditarase mediante un certificado da entidade que
corresponda.

I) Ter dificultades econdmicas para continuar os estudos, incluidas as derivadas
de atoparse en situacion de desemprego. Esta circunstancia acreditarase
mediante un documento emitido pola administracion ou entidade publica que
corresponda.

m) Estar matriculado ou matriculada, a tempo completo e de xeito simultdneo,
noutros estudos universitarios oficiais ou equivalentes —entre outros, os que se
recollen no Real decreto 1619/2011, do 14 de novembro, ou na norma que o
substitua— como ensinanzas artisticas superiores ou ciclos formativos de grao
superior. Esta situacion acreditarase mediante un certificado do centro
correspondente, emitido con data non superior a cinco dias hdbiles antes da
solicitude.

n) Ter a consideracion de deportista de alto nivel ou alto rendemento, segundo
os criterios establecidos pola UDC. Serd necesario achegar a documentacion que

acredite o cumprimento dalgun dos requisitos do artigo 2 da Normativa do/a
deportista de alto nivel da UDC.

o) Desemperfiar labores de representacion estudantil. Esta circunstancia
acreditarase mediante unha certificacion expedida pola Secretaria Xeral.

p) Participar en actividades de cooperacion e voluntariado, sempre que estas
actividades se desenvolvan durante un minimo de 90 dias naturais (sequidos ou
non). Esta situacion acreditarase pola oficina da Universidade que corresponda
ou pola entidade con que se colabore.

q) Estar incluido/a no dmbito de aplicacion dun convenio de mobilidade
universitaria subscrito con outras universidades que considere esta situacion.

r) Outras circunstancias excepcionais relacionadas coa organizacion académica
do titulo ou coa situacion académica persoal da/o estudante, sempre que quede
suficientemente acreditada e sexa aceptada polos drganos responsables da
resolucion das solicitudes.

2. As circunstancias recollidas neste artigo deberdn concorrer nas persoas
interesadas no momento de presentar a sua solicitude correspondente. O
cambio desas circunstancias ao longo do curso académico non alterard o réxime
de dedicacion reconecido, agds nos supostos de cambio de réxime previstos
nesta norma.

592, Modificacién do artigo 7, que queda redactado asi:

Artigo 6. Efectos do recofiecemento da condicion de estudante con dedicacion a
tempo parcial

1. O recofiecemento da condicidn de estudante con dedicacion a tempo parcial
terd, cando menos, os seguintes efectos:

a) Dereito preferente para elixir a quenda cando haxa dous ou mdis grupos con
horarios diferentes na mesma materia ou disciplina.

b) Dereito d adaptacion dos horarios de titorias e a sua realizacion por via
telemdtica, a través das tecnoloxias da informacion e a comunicacion (TIC) da
uDcC.

c) Dereito a flexibilidade nos prazos de entrega das actividades de avaliacion
continua.

d) Dereito a un réxime flexible de asistencia ds clases, que se poderd
materializar mediante a solicitude e concesion dunha dispensa académica de
asistencia ds actividades formativas sincronas, de acordo co que se establece no
capitulo V.

e) Dereito a matricularse dun numero de créditos inferior ao que corresponderia
ao estudantado a tempo completo, dentro das limitacidns previstas no artigo 4.

2. O estudantado con dedicacion a tempo parcial deberd respectar o numero
mdximo de créditos autorizado segundo o seu tipo de matricula, polo que se
matriculard en primeiro lugar de todos os créditos de formacion bdsica, se os
houber, e dos créditos obrigatorios dos cursos académicos anteriores que non
superase.

62. Creacion do artigo 7:

Artigo 7. Réxime de matricula adaptada por circunstancias de especial
gravidade

1. Cando concorran circunstancias de especial gravidade que dificulten de forma
significativa a posibilidade de realizar os estudos nos réximes ordinarios de
dedicacion a tempo completo ou parcial, o estudantado poderd solicitar a
adaptacion extraordinaria da sua matricula de xeito que se lle permita
matricularse dun minimo de 6 e dun mdximo de 24 créditos ECTS.

2. A condicion de estudante con matricula adaptada deberad ser solicitada pola
persoa interesada e declarada pola persoa titular da vicerreitoria con
competencias en organizacion académica, polas causas previstas no artigo 8 e
segundo o procedemento recollido no capitulo IV.

72. Creacidn do artigo 8:

Artigo 8. Causas polas que pode solicitarse o réxime de matricula adaptada

1. Para solicitar o réxime de matricula adaptada o estudantado deberd
acreditar a concorrencia dalgunha das circunstancias previstas nas letras b), c),
d), e), g) h) i), l)er)doartigo 5 e deberd xustificar adecuadamente a situacion
de especial gravidade que lle impida realizar os seus estudos no réxime
ordinario de dedicacion a tempo parcial.

2. As circunstancias recollidas neste artigo deberdn concorrer nas persoas
interesadas no momento de presentar a sua solicitude correspondente. O
cambio desas circunstancias ao longo do curso académico non alterard o réxime
de dedicacion reconecido, agds nos supostos de cambio de réxime previstos
nesta norma.

82, Creacion do artigo 9:

Artigo 9. Efectos do recofiecemento da condicion de estudante con matricula
adaptada

1. Serd aplicable ao estudantado con matricula adaptada o disposto no artigo 6
para o estudantado con dedicacion a tempo parcial.

2. O recofiecemento do réxime de matricula adaptada eximird o alumnado da
obriga de cumprir cos requisitos de permanencia.

992, Modificacidn do artigo 8, que queda redactado asi:

Artigo 10. Iniciacion do procedemento

1.0 estudantado que desexe solicitar o réxime de dedicacion a tempo parcial ou
o réxime de matricula adaptada deberd indicalo na aplicacion informdtica no
momento de facer a matricula.

No caso do réxime de matricula adaptada, esta indicacion non serd obrigatoria
cando as circunstancias que xustifiquen a solicitude sexan sobrevidas con
posterioridade d formalizacion da matricula.

2. Dentro dos dez dias naturais sequintes d formalizacion da matricula, o
estudantado deberd presentar a través da Secretaria Virtual unha solicitude de
réxime de dedicacion a tempo parcial ou de réxime de matricula adaptada. No
caso da matricula adaptada, cando as circunstancias recollidas no artigo 8
concorran con posterioridade @ formalizacion da matricula, a solicitude poderd
presentarse desde o momento en que estas concorran na persoa interesada.

En ambos casos, deberd xuntase d solicitude a documentacion acreditativa das
circunstancias previstas nesta norma que resulten de aplicacion ao réxime
solicitado.

No caso do réxime de matricula adaptada, serd imprescindible que na solicitude
se xustifique adecuadamente a situacion individualizada de especial gravidade
que lle impida realizar os seus estudos no réxime ordinario de dedicacion a
tempo parcial.

3. Se a documentacion presentada estiver incompleta ou contivese erros,
notificardselle d persoa solicitante para que a corrixa ou complete no prazo de
10 dias habiles.

102. Modificacion do artigo 9, que queda redactado asi:

Artigo 11. Recofiecemento

1. A condicidn de estudante con dedicacion a tempo parcial serd recofiecida
pola persoa decana ou directora de centro, tras o informe vinculante da
comision con competencias académicas que determine cada centro, en funcion
da sua organizacion interna.

En calquera caso, establecerase un sistema de seleccion determinado polo dia
en que a solicitude estea completa e correctamente presentada, o cal inclue
toda a documentacion requirida. En caso de empate, terase en conta a nota de
admision d titulacion.

2. O recofiecemento do réxime de matricula adaptada corresponderd d persoa
titular da vicerreitoria con competencias en materia de organizacion
académica. Para a sua resolucion poderanse solicitar os informes que se
consideren necesarios en funcion das circunstancias alegadas.

3. Todas estas resolucions, adoptadas por delegacion do reitor ou da reitora,
deberdn emitirse no prazo mdximo de 15 dias hdbiles que contardn desde o dia
seguinte d recepcion das solicitudes.

4. A resolucion notificardselle a persoa solicitante a través do correo electronico
institucional. No caso de a notificacion non se considerar efectuada por esta via,
posteriormente realizarase a través de correo postal con aviso de recepcion.

Contra estas resolucions a persoa interesada poderd presentar un recurso
potestativo de reposicion ante a reitora ou o reitor, de acordo co disposto na Lei
39/2015, do 1 de outubro, do procedemento administrativo comun das
administracions publicas (LPACAP).

5. O recofiecemento da condicion de estudante con dedicacion a tempo parcial
ou do réxime de matricula adaptada terd validez durante un curso académico.
O alumnado que continue estudos deberd solicitar a sua renovacion para cada
novo curso nos termos, condicions e procedementos que se establecen nesta
norma e sempre que concorran e se acrediten as circunstancias que xustifican a
sua concesion.

119. Modificacion do artigo 10, que queda redactado asi:

Artigo 12. Matricula

1. O estudantado de inicio de estudos que solicite o réxime de dedicacion a
tempo parcial ou réxime de matricula adaptada deberd matricularse
inicialmente de todas as materias do primeiro curso. O pagamento da matricula
quedard aprazado ata que se resolva a sua solicitude.

De serlle recofecido o réxime de matricula que solicitou, modificarase a
matricula inicial. Para isto o alumnado terd que indicar na administracion/UXAI
do seu centro aquelas materias en que desexa continuar matriculado e aquelas
das que quere causar baixa. Asi mesmo, deberd aboar os créditos das materias
en que finalmente se matricule, no prazo que estableza a Normativa de xestion
académica do curso que corresponda.

De serlle denegada a matricula a tempo parcial, aplicarase a opcion que
previamente indicase na sua solicitude. Deste xeito, o estudantado quedard
matriculado a tempo completo ou a administracion/UXAI do seu centro anulard
a sua matricula co réxime de devolucion de prezos publicos establecido na
Normativa de xestion académica que corresponda.

2. O estudantado de continuacion de estudos que solicite o réxime de
dedicacion a tempo parcial ou réxime de matricula adaptada deberd
matricularse inicialmente dos créditos que lle corresponderian no caso de que a
sua solicitude fose estimada. O pagamento da matricula quedard aprazado ata
que se resolva a sua solicitude.

De serlle recofiecido o réxime de matricula que solicitou, o alumnado terd que
aboar os prezos publicos que correspondan aos créditos dos que se matriculou
inicialmente, dentro do prazo que estableza a Normativa de xestion académica
do curso que corresponda.

De serlle denegada a matricula a tempo parcial, modificarase a sua matricula
inicial e o estudantado quedard matriculado a tempo completo, agds que
solicite a anulacion da matricula co réxime de devolucion de prezos publicos
establecido na Normativa de xestion académica que corresponda.

3. No caso de que ao estudantado de inicio ou de continuacion de estudos se lle
denegue o réxime de matricula adaptada, a stua matricula inicial serd
modificada e poderd quedar matriculado a tempo completo ou a tempo parcial,
de recollerse expresamente na resolucion. En calquera caso, podera solicitar a
anulacion da matricula co réxime de devolucion de prezos publicos establecido
na Normativa de xestion académica que corresponda.

De serlle denegado o réxime de matricula adaptada pero si se lle conceda o
tempo parcial, o estudantado de inicio ou de continuacion de estudos terd que
indicar na administracion/UXAI do seu centro aquelas materias ds que quere
ampliar a matricula, sempre que lle queden mdis de 24 créditos ECTS para
rematar os seus estudos e a sua matricula inicial fose inferior a esa cifra.

O recofiecemento do réxime de matriucla adaptada por circunstancias
sobrevidas con posterioridade d formalizacion da matricula poderd dar lugar d
modificacion desta nos termos que estableza a Normativa de xestion académica
do curso correspondente.

4. En situacions excepcionais debidamente xustificadas, o estudantado de inicio
ou de continuacion de estudos poderd solicitar, dentro dos prazos que estableza
a Normativa de xestion académica do curso que corresponda, o cambio de
réxime de matricula de tempo completo a tempo parcial.

Estas solicitudes deberdn enviarase d vicerreitoria con competencias en materia
de organizacion académica, que resolverd tras o informe vinculante da Comision
de Plan de Estudos delegada do Consello de Goberno, no prazo de 15 dias
habiles, que contardn a partir do seguinte ao da recepcion da solicitude. As
solicitudes resolveranse por delegacion das competencias da reitora ou do
reitor. Contra esta resolucion poderase presentar un recurso potestativo de
reposicion ante o reitor ou a reitora.

129, Modificacion do artigo 13.1, que queda redactado asi:

Artigo 15. Procedemento de dispensa académica

1. O estudantado, en calquera dos réximes de dedicacion ao estudo recollidos
no capitulo Il (tempo completo, parcial ou adaptado), poderd solicitar a
dispensa académica de asistencia ds actividades formativas sincronas das
materias en que estea matriculado. Na solicitude deberd indicar as materias
para as que solicita a dispensa, o suposto en que se atopa dos recollidos no
artigo 5 e a documentacion acreditativa correspondente.

A solicitude deberd dirixirse ao decanato ou direccion de centro en que estea
matriculado o estudantado, e poderd presentarse no momento de formalizar a
matricula ou, como mdximo, no prazo de quince dias habiles desde o inicio da
actividade docente do cuadrimestre correspondente.

En todos os casos, as circunstancias alegadas deberdn existir no momento da
solicitude.

En situacions excepcionais debidamente xustificadas, o estudantado poderd
presentar a solicitude de dispensa fora dos prazos establecidos no punto
anterior, mediante unha instancia dirixida a persoa titular do decanato ou
direccion de centro. Neste caso, a solicitude terd que facerse antes de que
finalice o periodo lectivo do cuadrimestre en que se imparta(n) a(s) materia(s)
afectada (s).

10

13
correlativamente, os artigos 13 a 17; e correccion de referencias a artigos re-

. Re-enumeracién de artigos a partir do artigo 11 e ata o artigo 1, que pasan a ser,

enumerados en todo o texto.
142. Modificacion do preambulo, que queda redactado asi:

A Universidade da Corufia, como institucion de educacion superior e servizo
publico, ten o deber de organizar as suas ensinanzas recofiecendo a diversidade
do seu estudantado. Esta diversidade esixe unha planificacion académica que
tefia en conta as distintas situacions persoais, sociais e econdmicas do
alumnado, asi como a necesidade de facer un uso responsable dos recursos
publicos, que son limitados por natureza.

As demandas da sociedade actual, a lexislacion vixente e a responsabilidade
social que debe asumir unha institucion de educacion superior requiren que a
Universidade da Corufia dispofia dunha normativa que regule a dedicacion ao
estudo. Ademais, resulta necesario organizar a actividade académica de forma
que permita un bo rendemento académico do estudantado, favoreza o seu
progreso e axuste a matricula ao numero de créditos que, no sistema ECTS,
poidan ser razoablemente superados.

Na actualidade moitas persoas enfrontan situacions externas como problemas
socioecondémicos, laborais ou de saude, que dificultan o seu progreso académico
e a sua permanencia nos estudos universitarios. Por isto, é preciso recofiecer o
dereito desas persoas a disporen unha seqgunda oportunidade académica unha
vez superadas estas dificultades, asi como adaptar as normas para que todas
poidan conciliar os seus estudos con outras responsabilidades

A Lei orgdnica 2/2023, do 22 de marzo, do sistema universitario, establece no
seu artigo 33.n) que as universidades deben facilitar esa conciliacion mediante o
desefio das actividades académicas. Ademais, no artigo 3 recofiécese a
autonomia universitaria para aprobar normas internas como parte da sua
capacidade de autorregulacion. Pola stua banda, o Estatuto do estudante
universitario (Real decreto 1791/2010, do 30 de decembro), no artigo 7.2,
establece que as universidades e administracions publicas competentes deben
adoptar medidas para garantir que o estudantado a tempo parcial poida
exercer os seus dereitos en condicions de equidade, sempre dentro das
posibilidades orzamentarias.

En consecuencia, resulta necesario reqular os diferentes réximes ordinarios de
dedicacion ao estudo e os procedementos para o seu recofecemento, co fin de
que o estudantado poida axustar a sua matricula a un numero de créditos ECTS
que razoablemente poida superar, tendo en conta as suas circunstancias
persoais, socioecondmicas, laborais ou de satde.

Asi mesmo, resulta preciso prever un réxime extraordinario de dedicacion ao
estudo para dar resposta a situacions de especial gravidade que dificulten
significativamente a continuidade dos estudos e que poidan xustificar medidas
académicas excepcionais.

A través desta regulacion, a Universidade da Corufia exerce a sua
responsabilidade institucional e social, ao tempo que promove un rendemento
académico sostible e ordenado, adaptado ds condicions reais do seu
estudantado. Deste modo, gardntese tanto a proteccion de dereitos como o
exercicio da responsabilidade académica do estudantado, tal e como prevé o
Estatuto do estudante universitario.

Polo exposto, o Consello de Goberno na sesion do 28/05/2025, acorda aprobar
a Normativa que regula o réxime de dedicacion ao estudo e o procedemento de
dispensa académica para o estudantado de grao e mestrado universitario.

Segundo.- Habilitar ao Vicerreitor de Titulacidns e Internacionalizacidn para elaborar
un texto consolidado da normativa que regula o réxime de dedicacion ao estudo e o
procedemento de dispensa académica para o estudantado de grao e mestrado
universitario.

Terceiro.- Ordenar a publicacion no Taboleiro Electronico Oficial deste acordo, asi
como do texto consolidado, que entrarda en vigor a partir do dia seguinte a sua
publicacién.

O reitor

